3
ISIZULU ULIMI LWESIBILI

IZINGA ELIPHAKEME

(Iphepha Lesithathu)
928-1/3 H



GAUTENG DEPARTMENT OF EDUCATION

SENIOR CERTIFICATE EXAMINATION

ISIZULU ULIMI LWESIBILI

IZINGA ELIPHAKEME

(Iphepha Lesithathu)

ISIKHATHI: amahora amabili


AMAMAKI: 80



IMIYALO:

· Funda kahle yonke imibuzo.

· Bhala izinombolo zemibuzo njengoba zinjalo ephepheni.

· Bhala ngesandla esifundekayo ukuze ungalahlekelwa ngamamaki, umsebenzi onobunono nokuhlanzeka uyoklonyeliswa.

· Bhala isiZulu esemukelekile.




ISIQEPHU A

UMBUZO 1

Khetha isihloko ESISODWA kulezi ezilandelayo bese ubhala ngaso indaba.  Indaba yakho ibe ngamagama angu 250-300.

1.1 Abantu abadala bavame ukuhlukunyezwa ikakhulu yimindeni yabo.  Kwenziwa yini lokhu?  Ngabe unaso yini isisombululo?

1.2 Labo abasezikhundleni zobuholi kufanele basebenzele isizwe ngokwethembeka nangokuzinikela bangabi ogumbela kwesakhe.  Uthini wena?  Uyavumelana noma uyasiphikisa lesi sitatimende?

1.3 Wawucabanga ukuthi izihlobo zakho ziyakuhlupha?  Ake ulalele ngikutshele ngezami izihlobo.

1.4 Bhala indaba egcina ngokuthi ‘…………….. Lobo ubungani bempela’.

1.5 Isihlabani engisikhonzile!  Ngubani lesi sihlabani?  Kungani usikhonzile?

1x40 =

AMAMAKI ESIQEPHU A:
[40]

40

ISIQEPHU B

UMBUZO 2

Bhala amagama ungu 120 – 150 NGOKUKODWA kwalokhu okulandelayo.

2.1 UGustav Krige wasGermany oneminyaka engu 17 uzofunda uMatric lapha eNingizimu Afrika ngonyaka ozayo.  Ufisa ukwazi ukuthi yizwe elinjani leli.  Mbhalele incwadi umchazele.

2.2 UMfundisi wakini uthe kunomhlangano kazwelonke okudingeka ukuba nithumele inxusa kuwo.  Lelo nxusa kufanele lihambe nemibiko yesifunda sakini, izinkinga, neziphakamiso enibona ukuthi zingasiza ukuqhuba umsebenzi weNkosi.  Bhala umbiko ozohamba nawo njengenxusa elikhethiwe ukuyomela isifunda sakini.

2.3 Uyimfolomani emshinini kashukela.  Lapha emsebenzini kufanele kudilizwe abasebenzi.  Njengemfolomani kufanele ukhulume nalowo nalowo msebenzi.  Bhala ingxoxo phakathi kwakho Mnumzane Cele kanye noMnumzane Mngadi ongumsebenzi.

ISIQEPHU C

UMBUZO 3

Bhala NGOKUKODWA kwalokhu okulandelayo:

3.1 Ningabalandeli beqembu lebhola elithile lodumo manje anenelisekile ngendlela iziphathimandla zekilabhu ezenza ngayo.  Bhalela izikhulu zekilabhu imemorandamu emva komhlangano ebeninawo.

3.2
Phendula le Fax oyitholile.


Usuku:
March 30, 2000
Isikhathi:
15h30

Igama:
Khokho MaCele


Igama lomthumeli: Siyanda

Inamba yefeksi:
03164980127

Inamba yocingo: 920 423

Umyalezo:

Esikoleni kuthiwe asenze uphenyo ngemvelaphi yabantu bakwaGumede.  Ngicela ungisize khokho wami ungishayele ucingo ngale ndlela.  Ungenzele umlando ofuneka ngoLwesibili evikini elizayo.  Ngiyobonga kakhulu MaNdosi.

3.3
Nansi impendulo yesimemo somshado esingamukelwanga.  Bhala isimemo ebekade sithunyelwe.


UMnu. noNkk. M R NTULI

bayabonga ukuthola isimemo esivela kuMnu. noNKK. J. MTHIMKHULU ababamemela emshadweni wendodakazi yabo kodwa bayadabuka ukungasemukeli ngenxa yohlelo lokuchitha iholide ebesebelwenzile.

P O Box 116

KWA-DLANGEZWA

3886

25 Septhemba 1985

